
A estreita identifica-
ción que existía entre o 
nacionalismo e o gale-
guismo no período ante-
rior á guerra civil rompeu-
se durante a longa noite 
de pedra franquista (1936-
1975); ora ben, esa ruptu-
ra, alén de que pode estar 
xustificada pola propia 
evolución da represión 
do galeguismo e da oposi-
ción ao franquismo en xe-
ral, ten un nome propio: 
Ramón Piñeiro (1915-
1990). 

Efectivamente, o autor 
de Armea, afiliado ás mo-
cidades do Partido Gale-
guista dende a súa funda-
ción en 1931 e destacado 
artífice da súa reconstru-
ción no interior na pos-
guerra, foi o responsable 
do afastamento dos gale-
guistas que permanece-
ron no exilio (especial-
mente de Castelao e do 
Consello de Galiza), pri-
meiro, e da disolución do 
partido no interior, des-
pois. Nesta ruptura, ade-
mais, xogou un papel fun-
damental o desenvolve-
mento dunha estratexia 
política peculiar: a pro-
moción dun galeguismo 
cultural, no que a editorial 
Galaxia foi unha peza cla-
ve, que tiña por obxectivo 
a galeguización da socie-
dade galega. 

Precisamente a disolu-
ción do Partido Galeguis-
ta no interior e a aposta 
pola estratexia culturalis-
ta, foron os feitos que pro-
vocaron a segunda ruptu-

ra no eido do galeguismo 
político, definida pola fun-
dación do Consello da 
Mocidade, primeiro, e do 
Partido Socialista Galego -
nacido da esfera galaxia-
na e piñeirista- e a Unión 
do Pobo Galego -nacida á 
marxe do galeguismo ga-
laxiano e directamente 
inspirada na 
ex p e r i e n c i a  
dos movemen-
tos de libera-
ción nacional 
do Terceiro 
Mundo-, des-
pois. Evidente-
mente, a déca-
da dos sesenta 
vai representar 
o afastamento 
entre os repre-
sentantes do 
g a l e g u i s m o  
cultural e as 
forzas políti-
cas nacionalis-
tas, de clara 
i n s p i r a c i ó n  
marxista e po-
pular; este 
a fas tam ento  
será determi-
nante na evo-
lución política 

do piñeirismo como estra-
texia política (cultural). 
Efectivamente, en 1977, 
cando tras a morte do di-
tador a posibilidade dun-
has eleccións democráti-
cas se fai posible, Piñeiro 
vai promover a galeguiza-
ción das forzas políticas 
estatais (socialdemócra-

tas -PSOE- e democris-
tiáns -forzas agrupadas 
arredor da UCD-), unha 
arela que foi cultivando 
paseniño nos seus miolos 
dende os anos cincuenta, 
fronte ao apoio ás forzas 
políticas nacionalistas, 
que naquela volta esta-
ban agrupadas arrdor da 
coalición electoral BN-
PG-PSG, de inspiración 
marxista. 

Para coñecer a persoa 
que protagonizou esa evo-
lución do galeguismo ao 
longo do século XX, Mer-
cedes Queixas Zas vén de 
publicar unha interesante 
biografía: Ramón Piñeiro: 
a expresión cultural dun-
ha estratexia política 

( L a i o v e n t o ,  
2009), na que po-
demos achegar-
nos á vida e a 
obra deste inte-
lectual e político 
que fixo da recu-
peración da dig-
nidade da lingua 
e da cultura gale-
gas unha estrate-
xia política nos 
tempos en que 
Atila gobernaba 
a nosa terra. 
 
QUEIXAS ZAS, 
Merceces, Ramón 
Piñeiro. A 
expresión 
cultural dunha 
estratexia 
política, Ed. 
Laiovento, 
Santiago, 2009, 
P.V.P. 13€

Comento hoxe este 
libro fermoso e excep-
cional de Manuel Ri-
vas, A desaparición da 
neve. Quizá eclipsado 
ou distorsionado pola 
súa condición de escri-
tor mediático e exitoso 
(ambas circunstancias 
parecen incompatíbeis 
coa calidade literaria), 
a obra poética do noso 
autor sempre permane-
ceu nun discreto se-
gundo plano ante o ful-
gor da súa prosa. É hora 
xa de afirmar que esta-
mos ante un poeta 
completamente madu-
ro, dono absoluto dun-
ha cosmogonía per-
soal, cun portentoso 
dominio sobre a lin-
guaxe e as súas metáfo-
ras, que sabe incorpo-
rar á plenitude mística 
do seu discurso, a acer-
tada crítica á realidade 
máis vital e innobre-
mente maculada. Con-
tra as manchas do des-
tino, contra a incuria 
dos poderosos, contra 
o cinismo e o cainismo 
de moitos politicastros 
da dereita máis reac-
cionaria de Europa 
(que sofre en propria 
carne), Rivas erixe un 
canto de 
pureza su-
prema, un-
ha inocen-
te e por iso 
m e s m o  
c o n t u n -
dente de-
claración 
de amor 
universal, 
de amor ao 
oprimido, 
ao pobre, 
ao marxi-
nal, ao que 
non ten nin 
nunca tivo 
nada, ao 
louco, ao 
neno, á mu-
ller de ar-
mas tomar, 
e dá unha 
lección de 
humanidade, de pudor, 
de lírica contención, de 
fermosura implacábel. 

A primeira obra do 
coruñés acaso adole-
cía dunha certa inclina-
ción ao pop-art, á dis-
persión deliberada, ao 
nomeamento de íco-
nos do mundo popular 
do século XX e xa do 
XXI. Agora esta tenden-
cia fica circunscrita aos 
poemas “Boh” e “Unha 
chamada perdida”, o 
resto das composcións 
desprega unha fonda 
beleza, un camiño de 
ouro verbal. Así temos a 

enumeración magnífi-
ca en “O subtraccionis-
mo”; a vehemencia das 
mazás, “Guía práctica”; 
a diatriba contra o au-
toritario “Toque de ora-
ción”; o maravilloso dis-
curso surreal contra a 
avaricia, “Historia do di-
ñeiro”; o esgazamento 
que provoca o terroris-
mo en “A man baleira”; 
o intemporal diálogo 
coa pedra traballada 
en “Graffiti”, que nos 
conmove desde o ini-
cio: “Ti, quenquera que 
sexas, escoita nesta la-
xe a ánima que eu 
fun./Un home feliz can-
do labrou a apocalipse 
no obradoiro de Ma-
teo./E os tres cabaliños 
da Adoración./E a se-
rea paxaro do magno 
coro, cun rostro que eu 
soñei/ao tempo que 
xurdía con mil e cento 
mil beixos do buril.” 

Tamén a man sabia 
e inspirada do poeta 
manexa a imaxe su-
rreal con visionaria 
mestría: “Pobreza, po-
breza é non ter un pou-
co de escuridade.” Sen 
dúbida sabemos que 
detrás desta imaxe ani-
ña a ironía, a gota do 

vacío irracional no ca-
os calmo da vida. Ou, 
mellor, a pedra que cae 
no estanque e vai 
creando ondas con-
céntricas que medran 
e que nos fan vibrar in-
findamente. Así é a poe-
sía de Manuel Rivas 
(publicada nas catro 
linguas do estado espa-
ñol), intimista e cósmi-
ca, irradiante de afec-
tos. 
 
RIVAS, Manuel, A 
desaparición da neve, 
Ed. Alfaguara, Madrid, 
2009, P.V. P. 19,50€

Aínda que é máis coñe-
cido pola súa traxectoria 
como artista plástico, Jor-
ge Llorca (Ferrol, 1952) 
ten publicado artigos e re-
latos en diversas revistas e 
xornais. O’ Salto do Can 
reúne dez historias entre-
lazadas, apuntes de perso-
naxes cuxas vidas frustra-
das coinciden na taberna 
que dá nome a obra: unha 
taberna que ten “un can 
azul no escaparate, brin-
cando por riba dos ro-
xóns”. Os contos, mestura 
de realidades vivi-
das e imaxinadas 
-tanto polo autor 
coma polos prota-
gonistas- compo-
ñen, por exten-
sión, tamén unha 
visión da vida fe-
rrolá nos anos do 
franquismo. 

Á semellanza 
das pinturas de 
Llorca, a descri-
ción de caracte-
res e ambientes 
combina a exacti-
tude hiperrealista 
co fantástico e o 
surreal. Os contos 
responden a unha 
fórmula narrativa 
eficaz, sen ousa-
días formais, ba-
seada nos diálo-
gos dos persona-
xes e o relato dun 
narrador onmis-
ciente que pene-

tra nas súas percepcións e 
sentimentos. Só no derra-
deiro conto (coincido con 
outros lectores en sinalar 
a súa superior calidade li-
teraria), a voz narrativa pa-
sa a relatar, en primeira 
persoa, as experiencias do 
protagonista. As distintas 

historias transcorren de 
xeito simultáneo, centra-
das cada unha nun perso-
naxe, polo que, ás veces, o 
conxunto -algo irregular- 
pode resultar un tanto re-
petitivo. Todos os protago-
nistas gardan arelas in-
cumpridas, e mais algún 

detalle único que 
os afasta da nor-
malidade: Poncia-
no, o dono do lo-
cal, ficáraa engaio-
lado por unha se-
rea, vomitada pola 
mesma quenlla 
que lle tronzou o 
dedo. O cego Zaca-
rías, que vende alí 
os cupóns, defen-
de a súa propia 
teoría cromática: o 
azul recende a 
fresco; os verdes 
son de mar, de ver-
zas ou de bágoas; 
e o vermello, cor 
do diaño, pica na 
boca coma mel de 
breixo. Mahía, ou-
tro habitual, sabe 
escoitar a todos, 
pois trafica cos se-
gredos alleos. A 
pantasma da seño-
rita de Fontá habi-

ta na Casa Grande, entre 
niños de pombas, e ás ve-
ces baixa á taberna para 
mercar viño branco. Per-
seus, o mariñeiro errante, 
soña domingos de churros 
en familia... 

Así, coa caprichosa pre-
cisión descritiva dos recor-
dos fabulados, preséntase 
tipos e lugares que forman 
parte da historia de Ferrol. 
E por iso de que tanto gus-
ta ver a paisaxe propia re-
tratada nos libros, seguro 
que moitos ferroláns apre-
zarán recoñecer nestas 
páxinas os vellos iconos 
da súa cidade, hoxe desa-
parecidos. Aquí están o 
bulir dos estaleiros, a fábri-
ca de lápices, os loros no 
comercio da esquina do 
Cantón, os troncos a flotar 
na ensenada da Malata, os 
cines, os cafés “floreados” 
do Negresco, a coqueta ca-
siña dos parrulos do par-
que e os mastros do Gala-
tea a asomar por detrás da 
muralla do Arsenal. Sím-
bolos dunha época deter-
minada, tamén, polo re-
sentimento e polo medo, a 
poderosa influencia dos 
estamentos militar e reli-
xioso, e unhas estritas nor-
mas de comportamento 
que non admitían desvia-
cións. 
 
LLORCA, Jorge, O´ Salto 
do Can, Ed. Xerais, Vigo, 
2009, P.V.P. 15,80€

